ՀԻՄՆԱՎՈՐՈՒՄ

«Հայաստանի Հանրապետության 2025 թվականի պետական բյուջեի մասին օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ


	1. Իրավական ակտի ընդունման անհրաժեշտությունը 
Նախագծի անհրաժեշտությունը բխում է 2024թ․ հունիսի 30-ին ավարտված՝ Սոցիալական պաշտպանության և վարչարարության II ծրագրի (ՍՊՎԾ-2 ծրագիր) արդյունքներով դեռևս շինարարության, հեղինակային հսկողության ու կատարված աուդիտի մասով մնացած վճարումների իրականացման գործընթացով։
	1.1. Կարգավորման հարաբերությունների ներկա վիճակը և առկա խնդիրները
Համաշխարհային Բանկի աջակցությամբ իրականացված՝ Սոցիալական պաշտպանության վարչարարության 2-րդ վարկային ծրագիրը (այսուհետ՝ Ծրագիր) ավարտվել է 2024 թվականի հունիսի 30-ին: Ծրագրի ավարտին Միասնական սոցիալական ծառայության Ալավերդու, Գյումրու և Սպիտակի տարածքային կենտրոնները (այսուհետ՝ կենտրոն) դեռևս ավարտական ակտ (շահագործման թույլտվություն) չեն ունեցել, ինչի հետևանքով նշյալ օբյեկտների շինարարությունն իրականացրած «Գևորգյան և Ներսիսյան» ՍՊԸ-ին և հեղինակային հսկողությունն իրականացրած «ՀԳՇՆ» ՍՊԸ-ին մնացորդային գումարիների վճարումներ չեն կատարվել:
ՀՀ աշխատանքի և սոցիալական հարցերի նախարարության (Պատվիրատու) և «Գևորգյան և Ներսիսյան» ՍՊԸ-ի (Կալապառու) միջև կնքված պայմանագերով սահմանված են հետևյալ պայմանները՝
«46. Պահում 46.1 Պատվիրատուն պետք է պահումներ անի Կապալառուին արվող յուրաքանչյուր վճարումից՝ ՊՀՊ-ով նշված (պայմանագրի հատուկ պայմաններ) համամասնություններով՝ մինչև Աշխատանքների վերջնական ավարտը:
46.2 Ծրագրի ղեկավարի կողմից՝ ՊԸՊ-ի (պայմանագրի ընդհանուր պայմաններ) 53.1 ենթակետի համաձայն Ավարտական վկայագրի թողարկման պահից Կապալառուին պետք է վճարվի պահված ընդհանուր գումարի կեսը, իսկ մյուս կեսը կվճարվի թերությունների վերացման ժամանակաշրջանի ավարտին, երբ Ծրագրի ղեկավարը կհաստատի, որ բոլոր այն թերությունները, որոնց մասին նա ծանուցել է Կապալառուին, վերացվել են մինչև այս շրջանի ավարտը: Կապալառուն կարող է գումարի այդ պահումը փոխարինել ցպահանջ բանկային երաշխիքով:»:
50. Երաշխիքներ   50.1 Կատարման երաշխիքը Պատվիրատուին պետք է տրամադրվի ընդունման նամակում նշված ժամկետից ոչ ուշ, ՊՀՊ-ով նշված գումարի չափով, Պատվիրատուի համար ընդունելի բանկի կամ երաշխավորող ընկերության կողմից և արտահայտված լինի Պայմանագրի գնի վճարման արժույթով: Կատարման երաշխիքն ուժի մեջ պետք է լինի մինչև Ավարտական վկայագրի թողարկման ամսաթվից 28 օրվա անց՝ բանկային երաշխիքի դեպքում, և մեկ տարի՝ Ավարտական վկայագրի թողարկումից հետո՝ կատարողական երաշխավորագրի դեպքում:
53. Ավարտ   53.1 Կապալառուի խնդրանքով Ծրագրի ղեկավարը պետք է թողարկի Աշխատանքների ավարտման վկայագիր: Ծրագրի ղեկավարը կթողարկի հենց որ որոշի, որ աշխատանքներն ամբողջությամբ ավարտված են:»:
Վերոգրյալի հաշվառմամբ արձանագրելի է, որ՝
1) ՄՍԾ Ալավերդու կենտրոնի կառուցման աշխատանքներն իրականացվել են «Գևորգյան և Ներսիսյան» ՍՊԸ-ի հետ 06.02.2020թ. կնքված SPAP II-W-1.1.1/1.T պայմանագրի հիման վրա 20.02.2020-15.09.2023թթ. ընթացքում, որի միայն շինարարական աշխատանքների համար ծախսը կազմել է 302.288.483.6 ՀՀ դրամ: Ավարտված շինարարական օբյեկտի շահագործման ընդունող հանձնաժողովի ԱԿՏ-ը հաստատվել է 15.11.2024թ․, որից հետո 16.12.2024թ. Ալավերդու համայնքի կողմից տրվել է N ԱՇԹԴ/415/1284-24 ավարտական ԱԿՏ-ը (շահագործման թույլտվություն): Նշյալ Պայմանագրի 50. «Երաշխիքներ» կետի 50.1 ենթակետի համաձայն՝ Կատարման երաշխիքն ուժի մեջ պետք է լինի մինչև Ավարտական վկայագրի թողարկման ամսաթվից 28 օրվա անց՝ բանկային երաշխիքի դեպքում, և մեկ տարի՝ Ավարտական վկայագրի թողարկումից հետո՝ կատարողական երաշխավորագրի դեպքում: Ըստ այդմ «Գևորգյան և Ներսիսյան» ՍՊԸ-ի աշխատանքների ավարտից հետո դեռևս չվճարված ետերաշխիքային 5% գումարը՝ 15,114,424.2 ՀՀ դրամ, պետք է վճարվի մինչև 2025թ. ավարտը:
2) ՄՍԾ Սպիտակի կենտրոնի կառուցման աշխատանքներն իրականացվել են «Գևորգյան և Ներսիսյան» ՍՊԸ-ի հետ 29.06.2021թ. կնքված SPAP II-W-1.1.1/1-1.C պայմանագրի հիման վրա 30.06.2021-31.10.2023թթ. ընթացքում, որի միայն շինարարական աշխատանքների համար ծախսը կազմել է 427.167.875,7 ՀՀ դրամ: Ավարտված շինարարական օբյեկտի շահագործման ընդունող հանձնաժողովի ԱԿՏ-ը հաստատվել է 03.13.2024թ․, որից հետո 17.12.2024թ. Սպիտակի համայնքի կողմից տրվել է N ԱՇԹԴ/454/1296-24 ավարտական ԱԿՏ-ը (շահագործման թույլտվություն): 
«Գևորգյան և Ներսիսյան» ՍՊԸ-ն 30.12.2024թ․ ներկայացրել է «Ամիօ Բանկ» ՓԲԸ-ի կողմից 30.12.2024թ. N 10116-02 տրված կատարման երաշխիքը (վավեր է մինչև 15.01.2026թ.)՝ ետերաշխիքային 5% գումարը 21,358,394.16 ՀՀ դրամ ստանալու համար։
[bookmark: _GoBack]3) ՄՍԾ Գյումրու կենտրոնի կառուցման աշխատանքներն ՄՍԾ իրականացվել են «Գևորգյան և Ներսիսյան» ՍՊԸ-ի հետ 06.02.2020թ. կնքված SPAP II-W-1.1.1/1.S պայմանագրի հիման վրա 06.02.2020-26.06.2023թթ. ընթացքում, որի փաստացի ծախսը կազմել է 389.193.492,7 ՀՀ դրամ: Ավարտված շինարարական օբյեկտի շահագործման ընդունող հանձնաժողովի ԱԿՏ-ը հաստատվել է 19.05.2025թ․ և ներկայացվել է Գյումրու քաղաքապետարան, որից հետո 30.09.2025թ. Գյումրու համայնքի կողմից տրվել է N ԱՇԹԴ/926/4793-25 ավարտական ԱԿՏ-ը (շահագործման թույլտվություն): Պայմանագրի 50.1-րդ կետով նախատեսված ավարտական 10%-ի մնացորդային գումարը կազմում է՝ 37,711,989.62 ՀՀ դրամ, որի 5%-ը պետք է վճարվի ավարտական ակտի թողարկումից հետո, բանկային երաշխիք տրամադրելու պարագայում նաև մնացած 5%-ը, իսկ վերջինս (բանկային երաշխիք) չտրամադրելու դեպքում ավարտական ակտի թողարկումից մեկ տարի հետո: «Գևորգյան և Ներսիսյան» ՍՊԸ-ն գրավոր տեղեկացրել է, որ կներկայացնի նաև բանկային երաշխիք մնացած վերջին 5%-ը ստանալու համար: 
4) SPAP II-C-3.1.1.l պայմանագրի շրջանակներում ՄՍԾ Գյումրու կենտրոնի կառուցման աշխատանքների կատարման, հեղինակային հսկողության իրականացման ծառայությունը մատուցել է «ՀԳՇՆ» ՍՊԸ-ն: Ըստ պայմանագրի հեղինակային հսկողության իրականացման վճարումը կատարվում է կենտրոնի ավարտական ԱԿՏ-ը (շահագործման թույլտվություն)-ը ստանալուց հետո, որի համար նախագծող կազմակերպությանը պետք է վճարվի 2,868,558,0 ՀՀ դրամ:
Բացի այդ, SPAP-II-C-3.5.1-1 պայմանագրի շրջանակներում՝ Աշխատանքի և սոցիալական հարցերի նախարարության և «Գրանթ Թորնթոն» ՓԲԸ-ի միջև 26.12.2024թ. ստորագրված փոփոխությամբ՝ իրականացվել է Ծրագրի 2023-2024թթ․ ֆինանսական աուդիտ, որի վճարման ենթակա գումարը 3,773,481.60 ՀՀ դրամ է: 
Ընդհանուր առմամբ Ծրագրի ավարտից հետո վճարման ենթակա գումարը կազմում է 80,826,846.98 ՀՀ դրամ:
        4. Սույն նախագծով նվազեցումներն առաջարկվում է իրականացնել ՀՀ կառավարության 2024 թվականի դեկտեմբերի 28-ի N 2060-Ն որոշմամբ հաստատված՝ 2025 թվականի պետական բյուջեի 1032 ծրագրի 32007 միջոցառման շրջանակներում նախատեսված, նախարարության ենթակայության ՊՈԱԿ-ների հիմնանորոգման աշխատանքների՝ ընդհանուր 1,158,288,000.0 ՀՀ դրամ գումարից։
      Հարկ է նկատի ունենալ, որ վերոնշյալ միջոցառման շրջանակներում՝ 
      - 2025 թվականի հունիսից սկսվել են «Ձորակ» շուրջօրյա խնամքի կենտրոնի հիմնանորոգման աշխատանքները՝ որի մրցույթը կայացել է 976,000,000.0 հազ դրամով: Նշված ծավալին համապատասխան ընթացիկ տարում տեխնիկական հսկողության իրականացման համար վճարման ենթակա գումարը կկազմի 2,203,810.0 ՀՀ դրամ, իսկ հեղինակային հսկողության իրականացման համար՝ 1.202.080.0 ՀՀ դրամ կամ ընթացիկ տարում կենտրոնում կատարվելիք աշխատանքների դիմաց վճարման ենթակա ընդհանուր գումարը կկազմի 200.346.004.0 ՀՀ դրամ,
       - «Հաղթանակ» շուրջօրյա խնամքի կենտրոնի նախագծանախահաշվային փաստաթղթերը կազմված են, Երևանի քաղաքապետի 11.09.2025թ. N 3727-Ա որոշմամբ օրինականացվել են ինքնակամ շինությունները, աշխատանքներ են ընթանում գրանցման և գույքի նկատմամբ սեփականության միասնական վկայական ստանալու հետ կապված և ամենայն հավանականությամբ ընթացիկ տարում շինարարական աշխատանքներ չեն կատարվի,
       - «Նորք» շուրջօրյա խնամքի և «Վարդենիսի» շուրջօրյա մասնագիտացված խնամքի կենտրոնների նախագծանախահաշվային փաստաթղթերի մշակման աշխատանքների ժամկետները օրենսդրությամբ սահմանված ընթացակարգերով թեև երկարացվել են մինչև 2025 թվականի փետրվար, սակայն ելնելով ճարտարապետահատակագծային բարդ լուծումներից, տեղական ինքնակառավարման մարմինների կողմից տրված նախագծման առաջադրանքներից և դրանց հետևանքով առաջացող նախագծային փոփոխություններ կատարելու անհրաժեշտությունից, համաձայնեցումների գործընթացների իրականացման և փորձաքննության իրականացման համար անհրաժեշտ ժամանակահատվածներից՝ ընթացիկ տարում այստեղ նույնպես շինարարական աշխատանքներ չեն կատարվի:
 Նախագծով առաջարկվում է նվազեցումները կատարել 2025 թվականի պետական բյուջեի 1032 ծրագրի 32007 միջոցառման գծով առկա տնտեսումների հաշվին:
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

	1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։

	2. Կարգավորման առարկան 
Սույն նախագծով նախատեսվում է ՀՀ պետական բյուջեում վերաբաշխում կատարելու միջոցով համապատասխան միջոցներ հատկացնել, ընթացիկ տարում՝
· Համաշխարհային Բանկի աջակցությամբ իրականացված՝ Սոցիալական պաշտպանության վարչարարության 2-րդ վարկային ծրագրի ավարտի պահին դեռևս ընթացքի մեջ գտնվող՝ նախարարության միասնական սոցիալական ծառայության Ալավերդու, Գյումրու և Սպիտակի տարածքային կենտրոնների  կապալառու և հեղինակային հսկողություն իրականացրած կազմակերպություններին կատարված աշխատանքների դիմաց վճարումներ կատարելու, ինչպես նաև ծրագրը աուդիտի ենթարկած կազմակերպությանը վճարելու համար,
	3. Իրավական ակտի կիրառման դեպքում ակնկալվող արդյունքը. 
Որոշման ընդունման դեպքում, ընթացիկ տարում՝
· պարտատերերին կվճարվի Համաշխարհային Բանկի աջակցությամբ իրականացված՝ Սոցիալական պաշտպանության վարչարարության 2-րդ վարկային ծրագրի ավարտից հետո կատարված շինարարական աշխատանքների, հեղինակային հսկողության, ինչպես նաև ծրագրը աուդիտի ենթարկման դիմաց վճարման ենթակա գումարները,

		4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Նախագիծը բխում է ՀՀ կառավարության 2021 թվականի  օգոստոսի 18-ի  «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1363-Ա որոշմամբ հաստատված  ծրագրի 4.6 «Աշխատանք և սոցիալական պաշտպանության» բաժնի 3-րդ պարբերությունից, ինչպես նաև 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրա հաստատելու մասին» N 1902-Լ որոշման N 1 հավելվածի «Աշխատանքի և սոցիալական հարցերի նախարարություն» բաժնի 8.6 կետի միջոցառման  «2. միասնական սոցիալական ծառայության շենքային պայմանները բարելավված են և տարածքային կենտրոնները տեխնիկապես վերազինված են» արդյունքային նպատակներից:
	5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:
	6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
	Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:


